Nafarroa Bai parlamentu-taldeari atxikitako foru parlamentari Ioseba Eceolaza Latorre jaunak zahar-etxeetako langileen behin-behinekotasunari buruzko galdera egin du (PES 390-10). Hona hemen Familia, Gazteria, Kirol eta Gizarte Gaietako kontseilariaren erantzuna:
Irabazi asmorik gabeko enpresa pribatuek kudeatzen dituzten jabetza publikoko nahiz pribatuko zaharrentzako egoitzetako langileen behin-behinekotasunari dagokionez, ez dugu datu fidagarririk, zeren eta arlo horretan sinaturiko kontratu gehienak 2009koak baitira, eta, horrenbestez, ezin baita ondorioztatu kontratu horien behin-behinekotasunari buruzko daturik.
Behin-behinekotasunaren batez besteko ehunekoari dagokionez, gustatuko litzaidake ezer baino lehen argitzea 2006tik titularitate eta kudeaketa publikoko zaharrentzako egoitzetako plantilletan langile finkoen kopurua handitzeko egin den ahalegina, bereziki legegintzaldi honen hasieratik une honetara arte.
Ahalegin hori froga on bat da, eta haren emaitza da Nafarroako Gobernuaren –zehazki, Funtzio Publikoaren Zuzendaritzaren– enplegu eskaintza publikoak dakarren bultzada. Izan ere, horrek ondorio garrantzitsuak izaten ari da esparru publikoko egoitza zerbitzuen sektorean, lanaren egonkortasunari dagokionez. Horren erakusgarri, 2009. urtearen erdialdean, 58 langile finko sartu ziren zerbitzu orokorretako langileen kategoria profesionalean. 2010. urtearen hasieran, 44 langile finkok sartu dira zaintzaile gerontologikoko kategoria profesionalean. Gaur egun, zabalik daude langile finkoak honako kategorietan hartzeko deialdi publikoak: 
· Zaintzaile gerontologikoak: 33
· Sukaldeko langileak: 2
· Psikomotrizistak: 2
· Sukaldariak: 2
·  Zaintzaileak: 30
· Lanerako prestatzeko terapeutak: 7
· OLTak 17
Enplegu eskaintza handi horren aurrean, argi dago oraindik ere gehiago sendotuko dela zentro publikoetako kontratazio finkoa. 
Horren froga da 2007ko urtarrilaren 1etik gaur arte % 65,45 izatetik % 44,68 izatera iritsi dela. Horrek esan nahi du legegintzaldi honetan langileen behin-behinekotasuna 20 puntutan gutxitu dela.
Gainera, informazioa eman dizugun deialdiei erreparatuta, seguru gaude aurten behin-behinekotasuna oraindik ere gehiago gutxituko dela eta, horrenbestez, zentro publikoetan enplegua gehiago sendotuko dela.  

